José Fer​nan​do Ibil​tzi​e​ta Olle​ta jau​nak gal​de​ra egin du Ler​ga​ko lur​za​ti-berran​to​la​men​du​an egi​ten ari diren obre​ta​ra​ko mate​ri​a​laz hor​ni​tze​ko harro​bi​ei buruz.

Lege​bil​tza​rre​ko Erre​ge​la​men​du​ko 114.1 arti​ku​lu​an eza​rri​ta​koa betez, gal​de​ra horren eran​tzu​na, Foru Dipu​ta​zio​ak emana, Nafa​rro​a​ko Par​la​men​tu​ko Aldiz​ka​ri Ofi​zi​a​le​an argi​ta​ra dadin agin​du dut. Gal​de​ra argi​ta​ra​tu zen 2011ko aza​ro​a​ren 25eko 34. Nafa​rro​a​ko Par​la​men​tu​ko Aldiz​ka​ri Ofi​zi​a​le​an.

Iru​ñe​an, 2011ko aben​du​a​ren 21ean

Lehen​da​ka​ria: Alber​to Cata​lán Higue​ras

ERAN​TZU​NA

Bildu-Nafarroa parlamentu-taldeko foru parlamentari Fernando Ibiltzieta Olleta jaunak Lergako lurzati-berrantolamenduko lanei buruz (PES-227) idatziz erantzuteko egindako galderari dagokionez, hau erantzun du Landa Garapen, Industria, Enplegu eta Ingurumeneko kontseilariak: 

Lehenengo galderari dagokionez: Zer harrobi erabili dira Lergako lurzati-berrantolamenduko obrak materialez hornitzeko? Harrobi horietako bakoitzeko zenbat material erabili da gutxi gorabehera, ehunekotan adierazirik? Harrobi horiek ba al dute Nafarroako Gobernuko Ingurumen Departamentuaren eta Meategi Atalaren ustiapen-baimenik?

Materiala hiru puntutatik atera zen.

1. material-ateratzea.

Lergako lurzati-berrantolamenduko 4. poligonoko 265. eta 266. finketatik. % 5, obrak egitean zenbait erremate egiteko. Material-ateratzea hain arina izanda 1. puntuan –metro bat baino gutxiago jaitsi zen lurraren maila, eta laborantzarako erabiltzen den soro batetik–, ez da beharrezkoa baimena eskatzea Nafarroako Gobernuaren Landa Garapen, Industria, Enplegu eta Ingurumeneko Departamentuari.

2. material-ateratzea.

Galipentzuko 4. poligonoko 468. eta 473. finketatik. % 65, bide nagusietan 20 cm-ko lodierako azpioinarri bat ezartzeko, eta 10cm-koa bigarren mailako bideetan. Honekin batera doa 62/2009 Ebazpena, otsailaren 18koa, Ingurumen Kalitatearen Zerbitzuko zuzendariak emana, ingurumen ukipenetarako baimena baldintzapean ematen duena, Galipentzuko finken erregularizazioaren ondoriozko materialak ustiatu eta aprobetxatzeko proiekturako –Galipentzuko udal mugapeko katastroko 4. poligonoko 473. eta 468. lurzatiak; La Recueja alderdia– Lergako (Nafarroa) lurzatien berrantolamendurako, Excavaciones Ory, S.A.k sustaturik.

Energiaren, Meatzaritzaren eta Industria Segurtasunaren Zerbitzuaren baimenei dagokienez, halakorik ez da ageri, uste baitugu indarrean den araudiak ez duela horren beharrik ezartzen interes orokorrekoak diren obretarako, eta hala deklaratu zen orain hizpide duguna (228/1999 Foru Dekretua, ekainaren 14koa, Nafarroako Gobernuarena, Lerga aldeko lurzati berrantolamendua lehenbailehen egin beharra eta haren onura publikoa deklaratzen duena). Enpresako zuzendari nagusiaren azaroaren 17ko 2522/2010 Ebazpenak espresuki aipatzen du puntu hori.

3. material-ateratzea.

Alaizko harrobi komertziala: % 30 material granular nahasia, aukeratua (gehienez ere 2"-koa) eta hondar aukeratua. Beharrezkoak diren baimen guztiak ditu harrobiak 

Bigarren galderari dagokionez: Nafarroako Gobernuak baimendu al du partikularren materialen bilketa, Lergako lurzati-berrantolamenduko obretan erabiltzeko? Hala baldin bada, zenbat ordaindu zaie partikularrei bere finketatik ateratako materialengatik? Zer zenbateko ziurtatu zaio obren kontratistari, Lergako udal mugapeko finka partikularretatik ateratako materialari egozten ahal zaionetik?

Eraikitzailea ados jarri zen 4. poligonoko 265. eta 266. finken jabeekin finka horiek erabiltzeko, behin egiaztatu zenean materialak betetzen zituela obra-proiektuaren baldintza  teknikoak. Material horrek Lergako bideen superegituraren % 5 besterik ez du egiten. Ez dakigu kontratistak ze diru-kopuru pagatu zien partikularrei, hori haien arteko kontua baita. Amaierako ziurtagiriaren arabera, esan denez, Lergako materialek, ziurtagiria izan duten obra guztiak kontuan hartuta, % 5 egiten dute.

Laugarren eta azken galderari dagokionez: Departamentuak ba al daki ea eraikitzaileren batek edo partikularren batek alta eman duen Lergako Udaleko jarduera ekonomikoen gaineko zergan, harrobi bat ustiatzeko xedez?

Lehenengo puntuan aipatu denez, Lergako lurzatietan eginikoa ez denez munta handikoa izan, eta horrelakoek ez dutenez, beraz, ingurumen-baimenik behar, uste dugu eraikitzaileak ez duela zertan alta emanda egon Lergako Udalean jarduera ekonomikoen gaineko zerga ordaintzeko.

Lergako lurzati-berrantolamendua –horren barruan daude egindako material-ateratzeak– foru dekretuz onetsi zen (228/1999 Foru Dekretua, ekainaren 14koa, Lerga aldeko lurzati berrantolamendua lehenbailehen egin beharra eta haren onura publikoa deklaratzen duena); "Lergako lurzati-berrantolamenduak hartzen duen guneko bideen eta hustubideen sarea" egiteko obrak, berriz, foru aginduz onetsi ziren (271/2008 Foru Agindua, ekainaren 2koa, Landa Garapen, Industria, Enplegu eta Ingurumeneko kontseilariarena). Proiektu horretako obren exekuzioa Excavaciones Ory, S.A. enpresari esleitu zitzaion, Landa Garapen, Industria, Enplegu eta Ingurumeneko kontseilariaren abuztuaren 11ko 430/2008 Foru Aginduaren bidez.

Honekin batera doaz  62/2009 Ebazpena, otsailaren 18koa, Ingurumen Kalitatearen Zerbitzuko zuzendariarena, eta 2522/2010 Ebazpena, azaroaren 17koa, Enpresako zuzendari nagusiarena. 

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

Iruñean, 2011ko abenduaren 20an.

Landa Garapen, Industria, Enplegu eta Ingurumeneko kontseilaria: Lourdes Goicoechea Zubelzu

